
ہسپتال  SUNY DOWNSTATE، ریاستی اور مقامی حکام، اور قائدینِ علاقہ کی جانب سے HOCHULگورنر 
 بلین کی تاریخی سرمایہ کاری کا جشن   1$میں 

  

ہپستال کی مجموعی جدت کاری میں  SUNY Downstateمجوزہ منصوبہ بنیادی ڈھانچے میں نمایاں بہتری اور 
  سرمایہ کاری کی سفارش کرتا ہے

  

منصوبے کا مقصد ہسپتال کو جدید تر بنانا اور سینٹرل بروکلین میں شعبۂ اندرونی مریضان اور شعبۂ بیرونی مریضان  
  کی تمام خدمات کو محفوظ رکھنا ہے

  
  

کی قیادت، علاقہ قائدین اور محنت  SUNY Downstate)کیتھی ہوکل( آج مقامی حکام،  Kathy Hochulگورنر 
بلین کی تاریخی سرمایہ کاری کا  1کے ہسپتال میں $ SUNY Downstateکشوں اور ہسپتال کے گروہوں کے ساتھ 

مشارتی بورڈ نے بنیادی  SUNY Downstateجشن منانے کے لیے شامل ہوئیں۔ اہلِ علاقہ کی آراء کو سن کر، 
ڈھانچے میں بہتری اور تزئین و آرائش کرنے کا ایک منصوبہ تیار کیا جو اس علاقے کے لیے ہسپتال کی دیکھ بھال کو  

 جدید بنائے گا۔  
  

نے کہا۔  Hochulگورنر  "نیو یارک کا ہر باسی جدید، اعلیٰ معیار کی نگہداشتِ صحت تک رسائی کا حق دار ہے"،
 "SUNY Downstate  بلین کی یہ تاریخی سرمایہ کاری جدیدیت اور بنیادی ڈھانچے کی   1$کے ہسپتال میں

 کوششوں میں حصہ ڈالے گی جو اس کمیونٹی کے لیے ایک روشن مستقبل کا باعث بنے گی"۔ 
  

میں تاریخی سرمایہ کاری فراہم کرنے کے لیے مقننہ کے ساتھ   SUNY Downstate)ہوکل( نے   Hochulگورنر 
ہسپتال کے   SUNY Downstateکے نافذ شدہ ریاستی بجٹوں میں  2025-26اور   2024-25کام کیا۔ گورنر نے 

بلین   1$ کو ہدایت کی کہ وہ مجموعی سرمایہ کاری کو SUNYملین کیپیٹل فنڈنگ حاصل کی۔ گورنر نے  750لیے $
ملین کی متوقع سالانہ کیپیٹل تخصیصات کو   50$سے زیادہ تک بڑھانے کے لیے اگلے سات سالوں کے دوران ہر سال 

  ان میں شامل کرے۔
  

SUNY Downstate  ہسپتال میں بہتری لانے کا یہ منصوبہSUNY Downstate Community   مشاورتی بورڈ
کی جانب سے تیار کیا گیا تھا، جس میں نگہداشتِ صحت کے اور علاقے کے قائدین شامل تھے جنہوں نے تجویز کو  

مطلع کرنے کے لیے اہلِ علاقہ سے براہِ راست آراء اور خیالات جمع کرنے کے لیے پچھلے تقریباً چھ ماہ کے دوران 
 کام کیا۔ 

  
 مشاورتی بورڈ کی رپورٹ تجویز کرتی ہے:  

  

بچے کی ولادت اور گردے کی پیوند کاری کی خدمات سمیت شعبۂ اندرونی مریضان اور شعبۂ بیرونی   •
  مریضان کی تمام خدمات کو برقرار رکھنا



دو افراد والے کمروں کو شاور والے پرائیویٹ کمروں میں تبدیل کرنا اور اضافی کمرے شامل کرنا، جس کے  •
اوسط والی یومیہ آمد کو مزید   165آپریشنل بیڈز دستیاب ہو جائیں گے )اس کا ہدف موجودہ  225نتیجے میں 

  بڑھانا رکھا گیا ہے( 
  سٹیشنوں تک وسعت دے کر جدید ترین بنانا  45شعبۂ ہنگامی حالات کو  •
امراضِ قلب، رسولیوں، اور ہڈی و پٹھے کے امراض کے لیے وقف داخل مریضوں کے خصوصی یونٹس قائم  •

  کرنا اور ان کی تزئین و آرائش کرنا
ہسپتال کے ساتھ ملحقہ ایک نئی عمارت بنوانا، جس میں ایک جدید ترین ایمبولیٹری سرجری سینٹر بنوایا جائے   •

  گا جو رسولیوں کے علاج اور امراضِ قلب کی خدمات کو بہتر بنا کر انہیں مزید وسعت دے گا
مکینیکل، الیکٹریکل، اور پلمبنگ کے بنیادی ڈھانچے کے وہ مسائل حل کرنا جن کی وجہ سے سسٹم بار بار  •

  خراب اور ناکام ہوتا رہتا ہے 
  آپریشنل استحکام کے لیے قیادت اور آپریشنز کو بہتر بنانا  •

  
کئی مہینوں تک عوام اور شرکائے کار کی آراء جمع کرنے کے بعد، مشاورتی بورڈ کی جانب سے تجویز کردہ طریقۂ 

اپریل کو چوتھی عوامی کچہری میں زیر غور آپشن کے طور پر عوام کے سامنے پیش کیا گیا۔ ان عوامی   28کار کو 
  دستیاب ہے۔ یہاںکچہریوں کا مواد 

  
$ ملین سالانہ خسارے کا سامنا تھا اور خطرہ تھا کہ اضافی  100ڈاؤن اسٹیٹ کے ہسپتال کو  SUNYگزشتہ سال، 

فنڈنگ کے بغیر کام جاری نہیں رہ سکے گا، نیز ہسپتال کی ایک شکستہ اور بڑے بحرانوں، بشمول بنیادی ڈھانچے 
  سے متعلق کوئی وقوعہ ہو جانے کے خطرے سے دوچار سہولت گاہ پر گزارہ تھا۔

  
SUNY  کے چانسلرJohn B. King Jr،جان بی کنگ جونیئر( نے کہا( .  گورنر"Hochul  )ہوکل(SUNY 

Downstate  اور وسطی بروکلین میں ایک تاریخی سرمایہ کاری کر رہی ہیں، جو بروکلین کے مکینوں کی نسلوں
بلین سے زیادہ کی سرمایہ کاری، ایک معقول،   1$کے لیے ایک جدید ترین، نئی طرز کا تدریسی ہسپتال بنائے گی۔ یہ 

 SUNYقابلِ توسیع، اور مالی طور پر ذمہ دارانہ منصوبے کے حصے کے طور پر، اس بات کو یقینی بنائے گی کہ 
Downstate   کا ہسپتال آگے بڑھے اور داخل مریضوں اور بیرونی مریضوں کی تمام ضروری خدمات کو برقرار

  رکھے، جبکہ یہ کمیونٹی کی ضروریات کو پورا کرنا جاری رکھنے کے لیے وسیع ہوتا ہے"۔
  

کی مالی صحت، کارآمدگی اور پائیداری کے لیے دستیاب   SUNY Downstateمشاورتی بورڈ کا کام یہ تھا کہ وہ 
فنڈز کی مقررہ حد کے اندر ایک معقول، قابل توسیع اور مالیاتی طور پر ذمہ دارانہ منصوبہ بنانے کی سفارشات پر 

  غور کرے۔ غور و خوض کے اس عرصے کے دوران مشاورتی بورڈ نے:
  

مارچ، اور   13فروری،   27جنوری،  22میں دو کے ساتھ  17میں دو اور کمیونٹی بورڈ # 9کمیونٹی بورڈ # •
  اپریل کو چار عوامی کچہریاں منعقد کیں )جن کی تعداد قانونی ضرورت سے ایک زیادہ رہی( 28

کے  SUNY Downstate Medical Schoolعلاقے کے متعدد شرکائے کار سے ملاقات کی جن میں  •
کی   SUNY Downstateایڈوکیسی گروپ )دو مرتبہ(،  Brooklyn for Downstateشعبوں کے چیئرز، 

  قیادت، اور نگہداشتِ صحتکے دیگر علاقائی فراہم کنندگان شامل تھے
کی ڈیٹا کی  Brooklyn for Downstateکمیونٹی کی صحت کی ضروریات کا بغور جائزہ لیا )بشمول   •

 & NYC Healthکے مستقبل کے لیے سفارشات،  SUNY Downstateضروریات کے تجزیے اور 
Hospitals  کا تیار کردہCommunity Health Needs Assessment 2022  اور ریاست نیو یارک ،

 Study of Healthcare System Inequities( کی Department of Healthکے محکمہ صحت )
and Perinatal Access in Brooklyn اور ،)Downstate Hospital  ہسپتال کے مالی معاملات اور

Downstate Hospital ہسپتال کے زمینی پلانٹ کی حالت کا جائزہ لیا  
ماہرانہ تجزیہ، بنیادی ڈھانچے کی تشخیص، مالیاتی ماڈلنگ، آرکیٹیکچرل اور انجینئرنگ کے منظرنامے، اور  •

مالیاتی ماڈلنگ کی معقولیت کا آزادانہ طور پر جائزہ لینے اور جاری آپریٹنگ خسارے کو کم کرنے کے  
  شامل کیا۔ اختیارات کی نشاندہی کرنے میں تعاون کرنے کے لیے مشیروں کی ایک ٹیم کو

  

https://gcc02.safelinks.protection.outlook.com/?url=https%3A%2F%2Fdownstateadvisoryboard.org%2F&data=05%7C02%7CRicardo.Pelaez%40otda.ny.gov%7C735db919327041d9e67308ddaddc8725%7Cf46cb8ea79004d108ceb80e8c1c81ee7%7C0%7C0%7C638857885566726687%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=3Km1I4Irhz0GGguUXa4vi82rMT%2FOoZcYnVUR4IuS3K8%3D&reserved=0


SUNY Downstate Health Sciences University  کے صدر ڈاکٹرWayne J. Riley   وائن جے(
میں  – یونیورسٹی ہسپتال ایٹ ڈاؤن ٹاؤن  –کے تدریسی ہسپتال  SUNY Downstate"یہ منصوبہ ریلی( نے کہا، 

ایک غیر معمولی سرمایہ کاری کی نمائندگی کرتا ہے اور ہمارے مریضوں، طلباء و طالبات، اساتذہ اور عملے کے 
کے بورڈ آف   SUNY)ہوکل(، بروکلین کے قانون ساز وفد،  Hochulروشن مستقبل کی نمائندگی کرتا ہے۔ میں گورنر 

کے اساتذہ اور عملے، اور مذہبی رہنماؤں،   SUNY Downstate)چانسلر کنگ(،   Chancellor Kingٹرسٹیز، 
کے لیے   SUNY Downstateمزدور تنظیموں، اور دیگر کمیونٹی اسٹیک ہولڈرز کا شکریہ ادا کرتا ہوں جنہوں نے 

  ایک مضبوط اور قابلِ حصول مستقبل کا تصور قائم کرنے کے لیے ساتھ مل کر کام کیا۔" 
  

SUNY  ،گورنر بورڈ آف ٹرسٹیز نے کہا"Hochul  ہوکل( نے اس بات کو یقینی بنانے کے لیے اہم وسائل کا وعدہ(
بروکلین کمیونٹی کی صحت اور بہبود کے لیے مزید کچھ کر سکتا ہے۔ ہم گورنر،   SUNY Downstateکیا ہے کہ 

Downstate  کمیونٹی مشاورتی بورڈ، بشمولSUNY  چانسلرJohn King  جان کنگ(، ساتھ ہی ساتھ صحت اور(
)ویلری گرے(، اور ان تمام لوگوں کے شکرگزار ہیں  Valerie Greyہسپتال کے امور کے لیے سینئر وائس چانسلر 

  جنہوں نے اس جامع جائزے کے دوران تبصرے فراہم کیے"۔
  

"یہ )جیمز وی میکڈونلڈ( نے کہا،  James V. McDonaldریاست نیو یارک کے کمشنر برائے صحت ڈاکٹر 
ہسپتال میں نگہداشتِ صحت کی قابلِ رسائی،   SUNY Downstateتاریخی سرمایہ کاری آنے والے برسوں تک 

نے   SUNY Downstateسستی خدمات کے منظر نامے کو بدل دے گی۔ ایک اہم علاقائی ہسپتال کے طور پر، 
صحت کی تفاوتوں اور نیو یارک کے لوگوں کی نگہداشتِ صحت کی ابھرتی ہوئی ضروریات کو پورا کرنے کے لیے  

اور کمیونٹی کی مدد اور  SUNY)ہوکل( کی سرمایہ کاری اور  Hochulمسلسل کوششوں کی قیادت کی ہے۔ گورنر 
تعاون کے ساتھ، یہ سرمایہ کاری پائیدار بہتری لائے گی جو اس سہولت کو جدید بنائے گی، اس بات کو یقینی بناتے  

  ہوئے کہ ہسپتال آنے والے کئی برسوں تک معیاری نگہداشتِ صحت فراہم کرنے کی صلاحیت رکھتا ہے"۔
  

SUNY Downstate ( میں کمیونٹی اور فیملی ہیلتھ ڈیپارٹمنٹ کیDepartment of Community and 
Family Health چیئر )Dr. Enitza George   )ڈاکٹر اینیٹزا جارج(M.D.، MBA، MSAI  ،نے کہا "DCAB 

ممبران کے ساتھ چھ ماہ تک کام کرنے کے بعد، مجھے یقین ہے کہ یہ سفارشات کمیونٹی کی آواز سننے کے ہمارے  
عزم مصمم کی صحیح معنوں میں عکاسی کر رہی ہیں۔ ہم نے بہت باریک بینی سے غور کیا کہ کس چیز کی ضرورت 

ھ اس کا توازن قائم کیا۔ میں حقیقی معنوں میں ہے اور پھر موجودہ فنڈنگ کے پیشِ نظر جو کچھ ممکن ہے اس کے سات
کے   Downstateبروکلین کے لیے بھی اور خاص طور سے  —اس بارے میں بہت پرُجوش ہوں کہ آگے کیا ہو گا 

  لیے بھی۔" 
  

SUNY Downstate کے کمیونٹی ایڈوائزری بورڈ کے ممبر ۔Pastor Louis Hilton Straker Jr  پادری(
میں دوبارہ سرمایہ کاری کا مطلب نہ صرف بہتر دیکھ بھال ہوگا،  Downstate"  لوئس ہلٹن سٹراکر جونیئر( نے کہا،

بلکہ اس کا مطلب مرکزی بروکلین والوں کے لیے تحفظ اور وقار کا احساس بھی ہوگا۔ پچھلے برس کے دوران ہم نے 
کی بہتری  بچشم خود دیکھا کہ کس طرح مختلف آوازیں اور نقطہ نظر ایک کمرے میں ساتھ مل بیٹھ کر ہماری کمیونٹیز 

کو امید کی اس علامت کے طور پر کام کرنے دیں کہ  Downstateاور فائدے کے لیے اکٹھے ہو سکتے ہیں۔ آئیے 
جب نیو یارک والے ایک دوسرے کے ساتھ کھڑے ہوں اور حل نکالنے کے لیے جُت جائیں تو ہم کیا کچھ کر سکتے  

  ہیں"۔
  

SUNY Downstate  کے کمیونٹی ایڈوائزری بورڈ کے ممبرDr. Lesly Kernisant   )ڈاکٹر لیزلے کرنیسانٹ(
"چونکہ میں کئی دہائیوں سے بروکلین کے مریضوں کی دیکھ بھال میں مصروف عمل رہا ہوں، لہذا ایک سادہ نے کہا، 

  SUNY Downstateسی حقیقت بالکل واضح ہے: جدید سہولیات اور جامع خدمات بہتر دیکھ بھال کا باعث بنتی ہیں۔ 
جس میں زچگی کی صحت کی دیکھ بھال کے لیے اہم ترین معاونت   –کے مستقبل میں کی جانے والی یہ سرمایہ کاری 

صحت کے شعبے میں موجود ناانصافی کو کم کرنے اور ہماری کمیونٹی کے بہتر مستقبل کو محفوظ بنانے   –شامل ہے
  کی اجتماعی کوششوں میں ایک اہم لمحے کی نشاندہی کر رہی ہے"۔

  



  SUNY Downstate" کزنز( نے کہا،-)اینڈریا سٹیورٹ Andrea Stewart-Cusinsسینیٹ کی اکثریتی رہنما 
بلین کی تاریخی سرمایہ کاری حاصل کرنا بروکلین کے لیے ایک بڑی فتح ہے۔ یہ اہم خدمات کا تحفظ  1$کے لیے یہ 

کرتی ہے، ہسپتال کو جدید ترین بناتی ہے، اور منصفانہ اور اعلیٰ معیار کی دیکھ بھال کے لیے ہمارے عزم مصمم کا 
نہ صرف نگہداشتِ صحت کا ایک اہم فراہم کنندہ ہے، بلکہ بروکلین میں ایک   SUNY Downstateاعادہ کرتی ہے۔ 

خطِ حیات اور اہم ستون ہے۔ مجھے فخر ہے کہ سینیٹ کی اکثریت نے اس ضروری ادارے کو مکمل طور پر بحال 
)ہوکل( کے ساتھ مل کر کام کیا، اور میں سینیٹر  Hochulکرنے کے لیے درکار فنڈ فراہم کرنے کے لیے گورنر 

Myrie  میری( اور بروکلین کے اپنے تمام ساتھیوں کی تعریف کرتا ہوں جن کی انتھک وکالت نے اس لمحے کو(
  ممکن بنایا"۔

  
"یہ تاریخی سرمایہ کاری حکومت کے اس اثر کو ظاہر کرتی ہے جو  )کیون پارکر( نے کہا،  Kevin Parkerسینیٹر 

کی داخل مریضوں   SUNY Downstateحقیقی معنوں میں ان لوگوں کی بات سنتی ہے جن کی وہ خدمت کرتی ہے۔ 
یہ بروکلین کے ہزاروں رہائشیوں کے لیے جان بچانے والے  -اور بیرونی مریضوں کی خدمات صرف اہم ہی نہیں ہیں 

وسائل ہیں۔ ان ضروری پروگراموں کو ان کی جدت کاری اور توسیع کا عہد کرتے ہوئے محفوظ کرنا ہماری کمیونٹی  
کے حق کی ایک جرات مندانہ توثیق ہے۔ یہ وسطی بروکلین کی صحت، کے قابلِ رسائی، اعلیٰ معیار کی نگہداشت 

)ہوکل(، اکثریتی   Hochulوقار اور مستقبل میں گہری اور زائد المیعاد سرمایہ کاری کی عکاسی کرتا ہے۔ میں گورنر  
)ہیسٹی(، اور بروکلین کے پورے وفد کی اس انقلابی  Heastie)سٹیورٹ کزنز(، سپیکر  Stewart-Cousinsرہنماء 

  فتح کو حاصل کرنے میں ان کی قیادت کی تعریف کرتا ہوں"۔
  
 "SUNY Downstate   میں یہ تاریخی سرمایہ کاری نہ صرف صحت کی مساوات کے ساتھ ایک وابستگی ہے بلکہ

سینیٹر   اس بات کی ایک طاقتور مثال ہے کہ جب حکومت کمیونٹی کی صحیح معنوں میں سنتی ہے تو کیا ہوتا ہے"،
Roxanne J. Persaud روکسن جے پرساؤڈ( نے کہا۔(   گورنر"Hochul   کی قیادت اور کمیونٹی )ہوکل(

مشاورتی بورڈ کے انتھک کام کی بدولت، اب ہمارے پاس ڈاون سٹیٹ ہسپتال کو جدید بنانے اور آنے والی نسلوں کے  
لیے وسطی بروکلین میں دیکھ بھال، تعلیم اور مواقع کا ایک ستون بننے کو یقینی بنانے کے لیے مالی طور پر ذمہ 

  دارانہ منصوبہ ہے"۔
  

"پچھلے سال، وسطی بروکلین ایک تجویز کے خلاف لڑا تھا جس  )زیلنور میری( نے کہا،   Zellnor Myrieسینیٹر 
کو بند کر دیا جاتا اور اس کے مریضوں کو دیکھ بھال کے لیے کہیں اور بھیج  SUNY Downstateکے نتیجے میں 

کے مستقبل میں سرمایہ کاری کرنے، اس کی سہولیات کو جدید بنانے   Downstateدیا جاتا۔ اس کی بجائے، ہم نے 
اور اس کی خدمات کو محفوظ رکھنے کا عزم کیا۔ میں مشاورتی بورڈ کے اراکین کا ان کے کام کے لیے، عالمی معیار 

ر اور  کی نگہداشتِ صحت کا مطالبہ کرنے والی کمیونٹی کا، اور ان سفارشات پر عمل درآمد کرنے کے لیے گورن
SUNY  چانسلر کا شکرگزار ہوں۔ ہماری ضرورت کے وقت وسطی بروکلین کے لیےDownstate  موجود ہے، اور
  کے تحفظ اور مضبوطی کے لیے کام کریں گے"۔ Downstateہم ہمیشہ 

  
"کئی دہائیوں سے، پسماندہ کمیونٹیز ٹوٹتے ہوئے بنیادی  )کرسٹن گونزالیز( نے کہا،  Kristen Gonzalezسینیٹر 

بلین کی   1$میں یہ  SUNY Downstateڈھانچے اور کم فنڈنگ والی نگہداشت کو قبول کرنے پر مجبور ہیں۔ 
سرمایہ کاری لوگوں کی طاقت سے ملنے والی جیت ہے، جو کمیونٹی کی آوازوں، محنت کشوں، اور صحتِ عامہ کے 

حامیوں کی مدد سے لڑ رہی ہے جس کے ہم حقدار ہیں: اعلیٰ معیار کی، عوامی طور پر مالی امداد سے چلنے والی  
اورتی بورڈ کے ساتھ کام کرنے اور ہماری ریاستی مقننہ  نگہداشت جو مریضوں اور کارکنوں کو اولیت دیتی ہے۔ مش

کے ساتھ نگہداشتِ صحت تک رسائی کے لیے مالی اعانت بڑھانے کے لیے گورنر کا شکریہ۔ ہم تعمیراتی کام کا آغاز 
  دیکھنے کے منتظر ہیں"۔

  
بلین کی اس   1$ہسپتال میں  SUNY Downstate"میں  )ماریٹزا ڈیویلا( نے کہا، Maritza Davilaرکنِ اسمبلی 

کی تعریف کرتی ہوں۔ یہ عزم اس بات کو یقینی بناتا ہے کہ طویل  Hochulتاریخی سرمایہ کاری کے لیے گورنر 
عرصے سے زیر التواء بنیادی ڈھانچے میں بہتری کے ذریعے صحت کی مساوات کو آگے بڑھاتے ہوئے بروکلین 
داخل مریضوں اور بیرونی مریضوں کی اہم خدمات تک رسائی کو برقرار رکھے۔ تدریسی ہسپتال کے طور پر جو  



کو ایک مکمل   SUNY Downstateپورے بروکلین اور اس سے باہر کے ہسپتالوں کے لیے عملہ فراہم کرتا ہے، 
  سروس ہسپتال کے طور پر رکھنا بہت ضروری ہے"۔

  
  SUNY Downstate" )روڈنیز بیشوٹے ہرملین( نے کہا، Rodneyse Bichotte Hermelynرکنِ اسمبلی 

برس قبل رکھی گئی تھی اور اس نے صحت کی دیکھ بھال کے ایک اہم ادارے اور سیفٹی نیٹ ہسپتال  165کی بنیاد 
سے زیادہ افراد کی ہر سال مدد کی ہے، اور   300,000کے طور پر خدمات انجام دی ہیں، بروکلین میں رہنے والے 

۔ حالیہ برسوں میں، ہمارے بورو کا یہ واحد تعلیمی  وہ بھی علاج کی قیمت ادا کرنے کی ان کی استطاعت سے قطع نظر
سب کے لیے اختراعی، اعلیٰ معیار کی دیکھ بھال فراہم کرنے کی کوشش کرتا رہا ہے   Downstateطبی مرکز یعنی 
ویں صدی میں تعمیر کردہ بنیادی ڈھانچہ وقت کے ساتھ کمزور پڑتا جا رہا تھا جس سے یہ ہسپتال  19حالانکہ اس کا 

لیے صحت کی دیکھ  سنگین خطرے میں پڑ گیا ہے؛ اور اسی وجہ سے ہمارے سب سے کمزور و لاچار لوگوں کے 
)ہوکل( نے اس وقت فیصلہ کن کارروائی کی جب دوسرے  Hochulبھال کے لیے کچھ بھی نہیں بچا ہے۔ گورنر 

رہنماؤں نے اس مسئلے کو التوا میں رکھا ہوا تھا، اور گورنر نے بروکلین کے وفد اور ہماری کمیونٹیز کے ساتھ مل  
اور اس پر انحصار کرنے والے بروکلین کے   SUNY Downstateکر ایک بلین ڈالر کا یہ حل پیش کیا جس سے 

کو ایک   SUNY Downstateباسیوں کا روشن مستقبل اب یقینی بن جائے گا۔ مشاورتی بورڈ کا شکریہ کہ انہوں نے 
عالمی معیار کے جدید ترین صحت مرکز میں بحال کرنے کے لیے ایک بلیو پرنٹ فراہم کیا، جو آج اور آنے والی کئی  

  دہائیوں کے لیے حقیقی معنوں میں بروکلین کے باسیوں کی زندگیاں بچاتا رہے گا۔" 
  

بلین کی تاریخی سرمایہ  1$میں  SUNY Downstate" )جو این سائمن( نے کہا،   Jo Ann Simonرکنِ اسمبلی 
کاری اس بات کو یقینی بناتی ہے کہ کمیونٹی نے طویل عرصے سے کس چیز کے لیے جدوجہد کی ہے: ایک مکمل  
سروس والا سرکاری ہسپتال جو ان لوگوں کی ضروریات کو پورا کرے جن کی وہ خدمت کرتی ہے۔ مجھے فخر ہے  

)ہوکل( کے ساتھ مل کر ایک ایسا منصوبہ بنایا   Hochulمشاورتی بورڈ اور گورنر  Downstateکہ علاقہ قائدین نے 
جو مریضوں کی دیکھ بھال کو مرکز میں رکھتا ہے، اہم خدمات کو محفوظ رکھتا ہے، اور صحت کی مساوات میں 

سرمایہ کاری کرتا ہے۔ یہ ایک اہم قدم ہے، اور ہم اس بات کو یقینی بنانے کے لیے کام جاری رکھیں گے کہ مریضوں، 
  پڑوسیوں کی آواز سب سے آگے رہے"۔ کارکنوں اور

  
بلین سے   1$کمیونٹی مشاورتی بورڈ کی  Downstate" )لیٹرائس واکر( نے کہا، Latrice Walkerرکنِ اسمبلی 

زیادہ کی دوبارہ سرمایہ کاری کی تجویز کا اجراء پوری وسطی بروکلین کمیونٹی کے لیے ایک فتح ہے، بشمول میرے  
ہسپتال پر انحصار کرتے ہیں۔ میں ان تمام لوگوں کا شکریہ ادا کرنا  SUNY Downstateضلع کے وہ حلقے جو 

چاہوں گی جنہوں نے ہمیں اس مقام تک پہنچانے کے لیے بہت جدوجہد کی۔ اس میں وکلاء، قانون ساز، یونین قائدین، 
 SUNY)کیتھی ہوکل( اور  Kathy Hochulاور مذہبی اور طبی برادریوں کے ارکان شامل ہیں۔ اور یقیناً، ہم گورنر 

)جان کنگ( کی قیادت کے بغیر اس اہم موڑ پر نہ ہوتے۔ یہ تجویز، جو اہلِ علاقہ کی مہینوں  John Kingکے چانسلر 
جو کہ میری   –کی آراء کے بعد آئی ہے، گردے کی پیوند کاری اور بچے کی ولادت کی خدمات کو برقرار رکھتی ہے 

یاہ فام ماؤں کی صحت کے بہتر کمیونٹی کے لیے ترجیحات ہیں، جبکہ ہم ذیابیطس کی بلند شرحوں سے لڑنا اور س
نتائج کے لیے لڑنا جاری رکھے ہوئے ہیں۔ میں شعبۂ ہنگامی خدمات کو جدید بنانے، بنیادی ڈھانچے کی اپ گریڈیشن 
اور اس تجویز سے پیدا ہونے والی بہت سی دیگر بہتریوں کی منتظر ہوں۔ ہم نے بروکلین کی غیر سفید فام کمیونٹیز 

مقابلہ کرنے کی جاری کوششوں میں اجتماعی طور پر ایک فیصلہ کن دھکا لگایا ہے۔ کسی میں صحت کے تفاوت کا 
  کی دیکھ بھال کے معیار کا تعین زپ کوڈ سے نہیں ہونا چاہیے"۔

  
"مجھے یہ دیکھ کر خوشی ہوئی کہ گورنر نے [ )جیمی ولیمز( نے کہا، sic] Jamie Williamsرکنِ اسمبلی 

SUNY Downstate $ یہ اہم سرمایہ کاری انتہائی ضروری بنیادی بلین اضافی رقم رکھی۔  1کے ہسپتال کے لیے
پورے نیو یارک سٹی میں مریضوں  SUNY Downstateڈھانچے کی مرمت اور اپ گریڈ کی اجازت دے گی، اور 

کو پیش کیے جانے والے پروگراموں کی وسیع اقسام کے لیے تعاون فراہم کرے گی۔ میں گورنر کو سراہتی ہوں اور 
ہمارے نگہداشتِ صحت کے نظام میں اس سرمایہ کاری سے ہماری کمیونٹیز پر ہونے والے فوائد کو دیکھنے کی 

  منتظر ہوں"۔
  



میں   SUNY Downstate"میں ریاست کے بجٹ میں )رابرٹ کیرول( نے کہا،  Robert Carrollرکنِ اسمبلی 
 SUNYسرمایہ کاری کرنے کے لیے ووٹنگ میں اپنے ساتھیوں کے ساتھ شامل ہونے پر فخر محسوس کرتا ہوں اور 

Downstate  بلین کے عہد کے لیے گورنر   1$مشاورتی بورڈ کی جانب سے تجویز کردہ مجموعی طور پر
Hochul  ہوکل( ک سراہتا ہوں۔ اس سرمایہ کاری کے ساتھ ہم اس ادارے کی جدت اور پائیداری کو یقینی بنا رہے(

  ہیں، جو بروکلین کی متنوع کمیونٹیز کی صحت اور بہبود اور طبی تعلیم اور تحقیق کا ایک اہم مرکز ہے"۔
  
 "SUNY Downstate  بلین کی سرمایہ کاری صحت کی مساوات کے دیرینہ فرق کو ختم کرنے، اہم طبی  1$میں یہ

خدمات کو محفوظ رکھنے اور نگہداشتِ صحت کے پیشہ ور افراد کی اگلی نسل کو تربیت دینے والے ایک قابلِ اعتماد  
ویں   56)سٹیفنی ایل زنرمین( ) Stefani L. Zinermanرکنِ اسمبلی  ادارے کو مضبوط کرنے میں مدد دے گی"،

"وسطی بروکلین یونینوں، نگہداشتِ صحت کرنے والے کارکنوں، پادریوں، اور کمیونٹی رہنماؤں کا   ڈسٹرکٹ( نے کہا۔
شکر گزار ہے جنہوں نے ایک ایسے منصوبے کے لیے انتھک جدوجہد کی جو آنے والی نسلوں تک ہمارے خاندانوں 

  کی خدمت کرے گا"۔
  

"جب حکومت اکثر پیچھے رہ جانے والے علاقوں کے  )برائن کننگھم نے کہا،  Brian Cunninghamرکنِ اسمبلی 
بلین کی یہ دوبارہ سرمایہ کاری وکالت،  1$میں   SUNY Downstateلیے دکھائی دیتی ہے تو ایسا ہی لگتا ہے۔ 

)ہوکل(   Hochulشراکت داری اور استقامت کی طاقت کو ظاہر کرتی ہے۔ مجھے اس بات پر فخر ہے کہ میں گورنر 
اور کمیونٹی کے ساتھ ان وسائل کی فراہمی میں مدد کے لیے کھڑا ہوں جن کی اس ہسپتال کو بہت طویل عرصے سے 

  ضرورت تھی"۔
  

"کئی دہائیوں سے، واٹرمین( نے کہا،  -)مونیک چینڈلر  Monique Chandler-Watermanرکنِ اسمبلی 
SUNY Downstate   اہم دیکھ بھال فراہم کرتے   —کا یونیورسٹی ہسپتال ایک خطِ حیات کے طور پر کام کر رہا ہے

ہوئے، نگہداشتِ صحت کرنے والے پیشہ ور افراد کی ہماری اگلی نسل کے لیے تربیت کرتے ہوئے، اور ان کمیونٹیز  
لیکن یہ تاریخی سرمایہ کاری ہماری  کی فلاح و بہبود کو سہارا دیتے ہوئے جو تاریخی طور پر غیر محفوظ رہی ہیں،

ریاست میں نگہداشتِ صحت کے راستے کو، غیرمتوقع طریقوں سے بدل دے گی۔ اس سرمایہ کاری کے ساتھ، ہم  
لوگوں میں اور اپنے صحتِ عامہ کے نظام کے مستقبل میں ایک جرات مندانہ عزم کر رہے ہیں، جبکہ زپ کوڈز سے  

بنیادی ڈھانچے کی اہم بہتری اور اس ادارے کی مجموعی جدت کاری، جس کی ہم نے  بالاتر رسائی فراہم کر رہے ہیں۔
بلین سے زیادہ کی رقم مختص کرنے کے لیے ہمارے  1کافی عرصے سے وکالت کی ہے، کی معاونت کے لیے $

  )ہوکل( کا شکریہ۔ Hochulساتھ کام کرنے پر گورنر 
  

 SUNY Downstate"میں )فرح این لوئس( نے کہا،  Farah N. Louisنیو یارک سٹی کونسل کی رکن  
Medical Center بلین کی سرمایہ کاری کے لیے گورنر  1$ میں اس تاریخی اور انقلابی تبدیلیاں لانے والی

Hochul  جو ایک ایسا جرات مندانہ عزم اور اقدام ہے جس سے سینٹرل  —)ہوکل( کی تہہ دل سے معترف ہوں
بروکلین کے رہائشیوں کی فوری ضروریات کے لیے گورنر کی غیر معمولی قیادت اور دلی وابستگی کا عملی مظاہرہ  

ور شعبہ بیرونی مریضان میں  بستروں والے شعبہ اندرونی مریضان ا 200ہوا ہے۔ یہ ادراک کہ اس فنڈنگ سے 
نگہداشت صحت کا عمل بحال ہو جائے گا اس ادارے کو بچانے کی ہماری اس جدوجہد میں ایک بڑی کامیابی ہے۔ اب 

جبکہ ہماری کمیونٹی نے انقلابی تبدیلیاں لانے والی اور ضرورت پوری کرنے والی اس سرمایہ کاری کی وکالت جاری 
کہ سینٹرل بروکلین کے محنت کش طبقے کے خاندانوں کو جدید سہولیات اور  رکھی ہوئے ہے، تو مجھے فخر ہے

)ہوکل( نے ہمارے  Hochulاعلیٰ معیار کی خدمات پہنچانے کے لیے ہمارے خدشات کو سنا اور سمجھا گیا۔ گورنر 
  محلوں کی ضروریات کو سنا اور سمجھا، اور اب میں اس لازمی ادارے کی مضبوطی اور احیاء نو کی منتظر ہوں۔" 

  
بلین کی یہ سرمایہ  1$ " )مرسڈیز نارسیس( نے کہا،  Mercedes Narcisseنیو یارک سٹی کونسل کی ممبر 

کھلا  Downstateبستروں کی بحالی کا عمل اس بات کو یقینی بنانے کے لیے اہم اقدامات ہیں کہ  225کاری اور 
رہے گا اور ہماری کمیونٹی کی خدمت کرنا جاری رکھے گا۔ میں مرکزی بروکلین میں واقع نگہداشت صحت کے اس 

)ہوکل( کی قیادت اور غیر متزلزل عزم کے لیے دل کی   Hochulلازمی ادارے کو محفوظ رکھنے کے لیے گورنر 
 Downstate Communit Advisoryگہرائیوں سے انکی مشکور ہوں۔ ڈاون اسٹیٹ کمیونٹی ایڈوائزری بورڈ )

Board  کی زیادہ تر سفارشات پر عمل درآمد کرتے ہوئے ہم نے دراصل ان لوگوں کی بات سنی جو سب سے بہتر )



پر   Downstateجانتے ہیں، اور اب ہم ان تمام لوگوں کے لیے ایک روشن، صحت مند مستقبل یقینی بنا رہے ہیں جو 
  انحصار کرتے ہیں۔" 

  
Bishop Orlando Findlayter ،ہم نے حالیہ برسوں کے دوران پورے شہر   )بشپ اورلینڈو فائنڈ لیٹر( نے کہا"

میں نجی ہسپتالوں کو خدمات کو یا تو بند ہوتے یا محدود ہوتے ہوئے دیکھا ہے، جو نیو یارک کے باشندوں کی  
نگہداشت صحت کے لیے ایک مسلسل بڑھتا ہوا خطرہ رہا ہے۔ تاہم، گورنر کی قیادت اور ہماری مقامی کمیونٹی کی  

اپنے شعبہ اندرونی مریضان اور شعبہ بیرونی مریضان میں موجود تمام مریضوں کے لیے   Downstateبدولت اب 
خدمات کا تسلسل طویل مدت تک جاری رکھ سکے گا اور نگہداشت صحت اور کمیونٹی کے لیے روشنی کے مینار کا  

 کام کرے گا۔"  
  

کلک کریں۔ مزید معلومات کے لیے براہ کرم   یہاںایگزیکٹو خلاصے کی سلائیڈز کا جائزہ کے لیے 
downstateadvisoryboard.org/  کریں ملاحظہ: 

  
###  

